राजधानी दिल्‍ली में अक्‍टूबर में शुरू हो रहे कॉमनवेल्‍थ खेल के दौरान एक ओर जहां दिल्‍ली को दुल्‍हन की तरह सजाया जा रहा है वही , स्‍ट्रीट वेंडर्स को उजाडने की मुहिम चलाई जा रही है। वेंडर्स पर हो रहे अत्‍याचार और उन्‍हें डरा धमकाकर उनके स्‍थान से उन्‍हें हटाया जा रहा है। इस संन्‍दर्भ में दिल्‍ली म्‍युंसिपल कॉपोरेशन के कमीशनर ने मीडिया के सामने कहा कि कॉमनवेल्‍थ से पहले इन वेंडर्स को हटा दिया जायेगा और यह प्रक्रिया प्रतिदिन चलायी जा रही है।
इसी संन्‍दर्भ में नासवी के प्रतिनिधियों ने मुख्‍यमंत्री शीला दीक्षित से 29 जुलाई 2010 को वेंडर्स को उजाडने के खिलाफ हो रहें अत्‍याचार को रोकने के मुददे पर बात की और साथ ही दो- तीन स्‍थानों पर वेंडिंग जोन फुडं वेंडर्स के लिए बनाने की बात की जिसपर उन्‍हें मुख्‍यमत्री द्वारा सहमति मिल गई है। नासवी प्रतिनिधि  मनीशंकर अय्यर से भी  मिले और उन्‍होंने इस विषय पर  प्रधानमंत्री को पत्र भी लिखा। इसके साथ ही नासवी के प्रतिनिधियों ने सामाजिक कार्यकता इला आर. भट् से भी प्रार्थना कि और उन्‍होंने भी इस विषय पर प्रधानमंत्री को पत्र लिखा। नासवी द्वारा मीडिया अभियान चलाया गया जिसमें कॉमनवेल्‍थ के दौरान स्‍ट्रीट वेंडर्स के खिलाफ हो रहे अत्‍याचारों को रोकने के लिए किये गये कार्यो को प्रकाश में लाया गया।  
